
 Markaðsstaða dilkakjöts

Markaðsstaða dilkakjöts hefur farið versnandi síðastliðna 12 mánuði. Er þar m.a. um að kenna verulegri verðlækkun á svína og alifuglakjöti. Ljóst er að það kjöt er framleitt og selt langt undir kostnaðarverði og þar  með skekkist öll samkeppnisstaða. 
Afleiðing þessa er birgðasöfnun á kjötmarkaði og benda líkur til að birgðir dilkakjöts nú 1. september verði allt að 1500 tonn. Að birgðirnar skuli ekki vera enn meiri má teljast ákveðinn varnarsigur, en sá sigur hefur í sumum tilfellum verði dýru verði keyptur, sbr. fréttir af afkomu sláturleyfishafa undanfarin misseri.

Sölusamdráttur á dilkakjöti síðastliðna 12 mánuði hefur verið um 8,4%. Vegur þar þungt mikill samdráttur í júní og júlí miðað við sömu mánuði á síðasta ári.
Samhliða sölusamdrætti hefur skilaverð til sláturleyfisahafa lækkað verulega, eða um allt að 15% að jafnaði. Annað kjöt hefur lækkað enn meira. Þessi verðlækkun hefur að stærstum hluta komið fram síðan 1. september 2002 og því er ljóst að það verð sem sláturleyfishafar greiddu síðasta haust var of hátt miðað við það skilaverð sem náðst hefur. Lækkun á afurðaverði til bænda nú, er því óhjákvæmileg svo forðast megi að ganga enn frekar á eigið fé sláturleyfishafa. 
Sölu dilkakjöts frá liðnu hausti eru nú lokið hjá SAH. Stefnt er að því að slátra svipuðum fjölda og undanfarin 2 ár, eða um 60-65. þús. fjár. 
Útflutningsskylda

Landbúnaðarráðherra hefur ákveðið hver útflutningsskylda dilkakjöts verður í komandi sláturtíð. Útflutningsskyldan hækkar um-talsvert, sérstaklega um miðbik sláturtíðar. Með þessu móti er verið að hvetja bændur til að slátra fyrr.
	Tímabil
	Útfl.skylda

	Vika 36
	25%

	Vika 37
	33%

	Vika 38 - 44
	38%

	Vika 45 - 46
	33% 

	Vika 47 - 48
	25%

	Vika 49 - 51
	17%

	Frá 1. jan. 2004
	10%


Telja verður að enn einu sinni komi þessar upplýsingar alltof seint fram. Þessi seinkun gerir allan undirbúining sláturtíðar erfiðan, bæði fyrir bændur og sláturleyfishafa. Sé ætlunin að fá fé fyrr til slátrunar verða þessar upplýsingar að liggja fyrr á borðinu, og brýnt að hagsmunasamtök bænda beiti sér í þessu máli.
Haustslátrun sauðfjár

Á stjórnarfundi Sölufélags Austur Hún-vetninga sem haldinn var þann 28. ágúst sl. var ákveðið að greiða eftirfarandi verð fyrir sauðfjárafurðir frá og með 1. september 2003.
	 
	Fituflokkur

	Mat
	1
	2
	3
	3+
	4
	5

	DE
	286
	286
	281
	260
	190
	190

	DU
	286
	286
	281
	245
	180
	170

	DR
	267
	277
	260
	214
	175
	165

	DO
	251
	267
	210
	200
	165
	160

	DP
	210
	210
	210
	151
	151
	151

	VP
	54
	 
	 
	 
	 
	 

	VR
	 
	 
	210
	 
	170
	 

	VHR
	 
	 
	54
	 
	21
	 

	VHP
	54
	 
	 
	 
	 
	 

	FR
	 
	 
	54
	 
	21
	 

	FP
	21
	 
	 
	 
	 
	 


Umsýslugjald fyrir móttöku sláturfjár er óbreytt og verður  8 kr. á stk.  og leggst bæði á dilka og fullorðið fé.
Ljóst er að um talsverða verðlækkun á dilkakjöti er að ræða, einkum þeim flokkum  þar sem fituhlutfall er hátt, enda er það kjöt lakari markaðsvara.
Fullkomlega óábyrgt væri að halda afurðaverði óbreyttu frá fyrra ári, og ljóst að slík aðgerð myndi aðeins ganga á eigið fé SAH og rýra getu félagsins til að þjónusta bændur líkt og það hefur gert í 95 ár. Telja verður að með því verði sem hér er kynnt, sé komið á móts við bændur eftir því sem mögulegt er, miðað við ríkjandi markaðsaðstæður.
Útflutningur
Stefnt er að því að skilaverð fyrir útflutning verði 150 kr./kg.. Ef verulegar gengis-breytingar verða og eða ef meðalskilaverð til SAH breytist umtalsvert, verður síðasti hluti greiðslu endurskoðaður með hliðsjón af því.
Dilkakjöt til útflutnings verður reikningsfært í þrennu lagi. Þriðjungur verður reikningsfærður 20. desember, þriðjungur 20. apríl og þriðjungur 20. ágúst. Ef sala gengur hraðar fyrir sig en þetta, verður greiðslum flýtt samsvarandi, líkt og gert var nú í sumar þegar síðasta greiðsla útflutnings fór fram 26. júní í stað 20. ágúst eins og tilkynnt var.
Innmatur

Innmatur verður greiddur fyrir áramót, greiddar verða 70 kr. á stk. úr dilkum en ekki verður greitt fyrir innmat úr fullorðnu fé.
Gærur
Greiddar verða 210 kr. fyrir dilkagærur.  Greiðsla fyrir gærur fer fram ekki síðar en 20. desember. Ekki er greitt fyrir gærur af fullorðnu fé og aðeins er greitt hálft verð fyrir rúnar gærur, þar sem kaupendur vilja þær ekki.
Greiðslur fyrir haustslátrun

Innanlandshluti slátrunar fram til 14. september verður gerður upp að fullu 7. október, en útflutningur er greiddur á sama tíma og annað útflutningskjöt.

Innanlandshluti dilkakjöts sem slátrað er eftir 14. september verður greiddur í tvennu lagi, 75% verða reikningsfærð mv. vaxtadag 25. október, og verður til útborgunar 28. nóvember og 25% verða viðskiptafærð og til útborgunar 15. desember. Slátrun eftir 25. október verður viðskiptafærð og til útborgunar síðasta virka dag næsta mánaðar eftir slátrudag.
Heimtaka

Gjald fyrir slátrun á heimteknu fé innan heimtökuréttar verður 1.400 á dilk og 1.586 á veturgamalt og fullorðið fé. Sláturkostnaður á heimtöku utan heimtökuréttar verður 2.000 kr. á stk. 
Sem fyrr eru innleggjendur beðnir að taka heim kjöt innan þriggja daga frá slátrun, sé ætlunin að fá eigið kjöt. Að öðrum kosti verður heimtaka með þeim hætti að framleiðandi á tiltekið magn kjöts hjá SAH sem afgreiðir það eftir óskum innleggjenda.
Flutningur sláturfjár

Gjald fyrir flutning sláturfjár verður 7,40 kr. á kg. hjá öllum innleggjendum. 
Flutningur hjá SAH er enn sem fyrr hagstæður í samanburði við aðra sláturleyfishafa og verður að hafa það í huga þegar heildarverðmæti innleggs er skoðað.
Þeir bændur sem hyggjast flytja fé sitt sjálfir að sláturhúsi þurfa að láta sláturhússtjóra vita um það fyrirfram, sé um breytingu að ræða frá síðasta hausti.
Sláturloforð

Næstu daga verður hafist handa við að safna saman sláturloforðum. Sami háttur verður hafður á við niðurjöfnun og verið hefur undanfarin ár, að því undanskildu að slátrun 1.-14. september er utan niðurjöfnunar. Á því tímabili gildir tímaröð, þ.e. hvernær beðið var um slátrun. Sláturhússtjóri tekur við sláturloforðum.
Öll verð og upphæðir eru án vsk. og með fyrirvara um prentvillur
Með bestu kveðjum og von um áframhaldandi gott samstarf.
Sölufélag Austur Húnvetninga

Sigurður Jóhannesson



















